
SKOÐUN

Viðbótarlífeyrissparnaður er 
einn hagstæðasti sparnaður sem 
fólk hefur völ á. Hagkvæmni 
sparnaðarins felst í mótfram-
lagi launagreiðanda sem bætist 
við eigið framlag þess sem leggur 
fyrir. Til viðbótar er ekki greidd-
ur skattur af �ármagnstekj-
um (22% í dag)  sem getur skipt 
verulegu máli á löngum tíma. 
Fyrir ungt fólk sem er að safna 
fyrir fyrstu fasteign bætist við 
að hægt er taka út allt að 10 ára 
sparnað og greiða skattfrjálst 
inn á útborgun eða húsnæðislán.

Þegar  á heildina er litið eru 
mörg sterk rök sem mæla með 
viðbótarlífeyrissparnaði. Þeir 
sem hafa tök á að nýta sér 
sparnaðinn ættu hiklaust að 
gera það.

Lífeyristrygging er  
ekki sama og séreign
Það eru �ölmargir kostir í boði 
þegar kemur að því að velja 
vörsluaðila fyrir viðbótarlíf-
eyrissparnað. Kostirnir eru 
mismunandi hvað varðar �ár-
festingarstefnu, þjónustu, upp-
lýsingagjöf, kostnað og sveigjan-
leika (t.d. ef aðstæður breytast 
og  fólk hættir eða vill breyta um 
vörsluaðila).

Það getur verið erfitt að átta 
sig á muninum á séreign sem 
safnað er hjá íslenskum vörslu-
aðilum (lífeyrissjóðir, bankar) 
og lífeyristryggingum frá er-

lendum tryggingafyrirtækjum. 
Sölumenn erlendra lífeyris-
trygginga leggja mikið upp úr 
því að sparnaður sé í evrum og 
skapi grunn að tryggum lífeyr-
isgreiðslum frá 67 ára aldri til 

dánardags. Samanburður við 
söfnun hefðbundinnar séreign-
ar hjá innlendum vörsluaðilum 
leiðir hins vegar í ljós nokkurn 
mun sem getur skipt verulegu 
máli síðar.

Séreign hjá lífeyrissjóði
Sá sem leggur fyrir og greiðir 
til innlends vörsluaðila á það 
sem hann leggur fyrir (eigið 
framlag plús mótframlag). Í 
boði eru �ölmargar ávöxtunar-

Íslenska séreignin leggur þýska stálið

Samanburður – lykilupplýsingaskjöl
KOSTNAÐUR

Lýsing Almenni Almenni Almenni

Þýskt trygginga-

félag 1

Þýskt trygginga-

félag 2

Þýskt trygginga-

félag 3

Nafn leiðar Ævisafn I Ævisafn II Ævisafn III Lífeyristrygging Lífeyristrygging Lífeyristrygging

Kostnaður 

ef hætt er að greiða eða samningi sagt upp

Enginn viðbótar-

kostnaður

Enginn viðbótar-

kostnaður

Enginn viðbótar-

kostnaður

40,5% 

á fyrsta ári

40,5% 

á fyrsta ári

75,8% 

á fyrsta ári

Árlegur heildarkostnaður 

ef greitt er út ráðlagðan fjárfestingartíma

0,56% 0,53% 0,43% 1,20% 2,10% 2,00%

ÁVÖXTUN

Lýsing Almenni Almenni Almenni

Þýskt trygginga-

félag 1

Þýskt trygginga-

félag 2

Þýskt trygginga-

félag 3

Nafn leiðar Ævisafn I Ævisafn II Ævisafn III Lífeyristrygging Lífeyristrygging Lífeyristrygging

Áhættuflokkur (1 til 7) 3. flokkur 3. flokkur 2. flokkur 1. flokkur 1. flokkur 1. flokkur

Ráðlagður lágmarks fjárfestingar-

tími

7 ár 5 ár 3 ár 40 ár 20 ár 20 ár

Árangurssviðsmyndir – miðað við ráðlagðan lágmarksfjárfestingartíma:

Álagssviðsmynd -8,20% -6,70% -3,90% 0,20% -0,70% -1,20%

Óhagstæð sviðsmynd 6,20% 5,10% 4,90% 1,30% 0,50% 0,10%

Hófleg sviðsmynd 9,20% 9,20% 7,00% 2,50% 1,70% 1,80%

Hagstæð sviðsmynd 11,10% 12,30% 9,30% 3,90% 3,10% 3,60%

Byggt á stöðluðum lykilupplýsingaskjölum sem vörsluaðilum lífeyrissparnaðar ber að birta samkvæmt lögum nr. 55/2021. Almenni er tekinn sem dæmi um séreignarsparnað lífeyrissjóðs.

leiðir þannig að hver og einn get-
ur valið leið í takt við áætlaðan 
sparnaðartíma og áhættuvilja. 
Í boði eru ávöxtunarleiðir sem 
�árfesta alfarið innlands eða er-
lendis (sparnaður er þá ávaxtað-
ur í erlendum gjaldmiðli) eða á 
báðum stöðum. Hægt er að flytja 
sig milli ávöxtunarleiða eða milli 
vörsluaðila fyrir lágan kostnað. 
Ávöxtun á sparnaðartíma ræðst 
af undirliggjandi �árfestingum 
og tekur hækkunum eða lækk-
unum í takt við þróun markaða.

Á sparnaðartíma er yfirleitt 
auðvelt að fylgjast með sparnað-
inum í gegnum mínar síður hjá 
vörsluaðila. Fólk getur hvenær 
sem er hætt að leggja fyrir eða 
hafið sparnað hjá öðrum vörslu-
aðila án þess að það hafi nokkur 
áhrif á uppsafnaðan sparnað.

Lífeyristrygging
Sá sem greiðir viðbótarsparnað 
til tryggingafélags umbreyt-
ir iðgjaldinu í tryggingu sem er 
allt annars eðlis en hefðbund-
inn viðbótarlífeyrissparnaður. 
Eiganda er lofað tiltekinni �ár-
hæð í formi ævilangs lífeyris eða 
eingreiðslu í lok samningstíma 
(tryggð ávöxtun) en til viðbótar 
getur greiðsla hækkað í gegnum 
greiðslu úr hagnaðarhlutdeild. 
Flóknar reglur gilda um útreikn-
ing hagnaðarhlutdeildar sem 
erfitt getur verið fyrir fólk að 
skilja. Hlutdeildin getur endað í 
0 evrum við ákveðnar aðstæður, 
t.d. ef a�oma líftryggingafélags 
er undir væntingum eða mark-
aðsvirði tryggingarsjóðs er undir 
bókfærðu virði eftir að taka líf-
eyris hefst.

Þeir sem gera samning við 
tryggingarfélag gera yfirleitt 

langtímasamning, jafnvel til 40 
ára. Samkvæmt samningi getur 
verið kostnaðarsamt að hætta 
eða segja upp samningi. Ef fólk 
vill til dæmis færa sig og skipta 
um vörsluaðila síðar getur það 
verið dýrt og sumir lent í því 
að fá mögulega aðeins hluta af 
sparnaði sínum til baka.

Lykilupplýsingaskjöl 
Stjórnvöld hafa innleitt reglur 
um svokölluð lykilupplýsinga-
skjöl sem m.a. allir vörsluaðil-
ar lífeyrissparnaðar (innlendir 
og erlendir) verða að birta um 
afurðir sínar. Tilgangurinn 
er að gera fólki kleift að bera 
saman lykilþætti og áhættu 
ávöxtunarleiða hjá mismun-
andi vörsluaðilum. Blöðin eru 
á stöðluðu formi sem auðveld-
ar samanburð. Í þeim skulu 
m.a. koma fram upplýsingar 
um áhættu, kostnað, og sviðs-
myndir um mögulega ávöxtun 
til framtíðar sem eru byggðar 
á versta, meðaltals og besta ár-
angri sl. 10 til 12 ár eða öðrum 
sögulegum gögnum. Á blöð-
unum koma yfirleitt ekki fram 
nægjanlega góðar upplýsingar 
sem sýna kostnað við að hætta 
að greiða samkvæmt samningi 
auk þess sem sölukostnaður til 
þriðja aðila er oftast ekki til-
greindur.

Þeir sem eru að velja vörslu-
aðila fyrir viðbótarlífeyris-
sparnað ættu alltaf að skoða 
lykilupplýsingaskjöl hjá fleiri 
en einum vörsluaðila auk þess 
að afla upplýsinga um viðbót-
arkostnað í formi greiðslna 
til sölumanna og áhrif þess ef 
iðgjöld eru ekki greidd út líf-
tíma samnings. Á mynd 1 má 

sjá samanburð sem er byggð-
ur á lykilupplýsingaskjölum 
séreignarsjóðs og erlendra líf-
tryggingafélaga.

Himinn og haf í  
samanburði á kostnaði 
Kostnaður dregst frá ávöxtun 
og hefur bein áhrif á uppsöfn-
un sparnaðar. Það getur munað 
miklu á kostnaði erlendra líf-
tryggingafélaga og innlendra 
vörsluaðila. Lífeyristrygging er 
oft seld með milligöngu sölu-
manna sem þurfa eðli málsins 
samkvæmt að fá greitt fyrir 
vinnu sína. Þannig eru dæmi 
um að fólk greiði allt að 20% 
af iðgjaldi fyrstu fimm árin í 
samningsgerðar- og rekstrar-
kostnað og síðan um 5% í um-
sýslugjöld af greiddum iðgjöld-
um allan samningstímann. Ef 
samningur er til 40 ára renna 
þannig að jafnaði um 7,5% af 
iðgjaldi í kostnað. Til saman-
burðar rennur enginn kostnað-
ur til sölumanna hjá innlendum 
vörsluaðilum. Það hefur eðli-
lega mikil áhrif hvort einstak-
lingur leggur fyrir 92,5 (eft-
ir 7,5% kostnað) eða 100 (án 
kostnaðar) tólf sinnum á ári 
yfir sparnaðartímann.

Sláandi munur á 10 árum
Samanburður á ávöxtun síð-
ustu ára sýnir mikinn mun á 
ávöxtun blandaðra verðbréfa-
safna og erlendra líftrygginga-
félaga, sjá mynd 2. Á árunum 
2014 til 2023 skilaði Ævisafn 
II hjá Almenna lífeyrissjóðn-
um 8,1% nafnávöxtun á ári eða 
4,1% raunávöxtun. Á sama tíma 
var nafnávöxtun hjá þýsku líf-
tryggingafélagi  3,1% á ári sem 

jafngildir um -0,7% neikvæðri 
raunávöxtun. Ef þessar tölur 
eru reiknaðar fyrir viðbótarlíf-
eyrissparnað og gert ráð fyrir 
50.000 kr. sparnaði á mánuði 
sést að sá sem valdi Ævisafn II 
átti 9,1 milljón í lok sparnað-
artímans en sá sem greiddi til 
þýska líftryggingafélagsins 
átti 6,5 milljónir ef reiknað er 
með að 7,5% af iðgjaldi greiðast 
í samnings-, rekstrar og um-
sýslukostnað.

Veljum íslenskt
Fyrir mörgum árum efndu 
innlend samtök til auglýsinga-
herferðar og hvöttu landann 
til að velja íslenskar vörur um-
fram erlendar. Tilgangurinn 
var að verja innlend störf og 
styrkja íslenska framleiðslu.

Flestir sem velja að vera með 
viðbótarlífeyrissparnað njóta 
tryggingaverndar í gegnum líf-
eyrissjóðinn sinn sem greiðir 
ævilangan ellilífeyri og áfalla-
lífeyri við örorku eða fráfall. 
Fólk sækist því eftir góðri lang-
tímaávöxtun og sveigjanleika 
sem felst í að geta tekið viðbót-
arlífeyrissparnaðinn út að eig-
in vilja þegar aldursmörkum er 
náð og geta skipt um skoðun ef 
aðstæður breytast á sparnaðar-
tíma (hætt að spara, tímabund-
ið eða í lengri tíma, eða skipt 
um vörsluaðila ef þeim sýnist 
svo). Það þarf ekki að hvetja 
fólk til að velja íslenskt á þjóð-
legum forsendum, fyrirliggj-
andi upplýsingar segja ein-
faldlega að það borgar sig í 
langflestum tilfellum.

Höfundur er framkvæmdastjóri 

Almenna lífeyrissjóðsins.

Árleg nafn- og raunávöxtun á ári síðastliðin 10 ár 
— árin 2014 til 2023

Inneign eftir 10 ár 
— frá 2014 til 2023

8,7%

8,1%

6,6%

3,1%

3,1%

4,7%

4,1%

2,6%

-0,7%

-0,7%

Almenni - Ævisafn I

Almenni - Ævisafn II

Almenni - Ævisafn III

Þýskt líftryggingafélag

Þýskt líftryggingafélag
kostnaður reiknaður af iðgjaldi

Nafnávöxtun á ári

Raunávöxtun á ári
9.339.192 kr.

9.052.988 kr.

8.378.130 kr.

7.007.729 kr.

6.482.149 kr.

Útreikningar miðað við 50 þús.kr. sparnað á mánuði í 10 ár. 
Reiknað er með að 7,5% af iðgjaldi greiðist í samningsgerðar-, rekstrar- og umsýslukostnað. Heimildir: Seðlabanki Íslands (ársreikningabók lífeyrissjóða) og heimasíða þýsks líftryggingafélags Íslandi. Ævisafn I, II og III hjá -Almenna lífeyrissjóðnum tekin sem dæmi. 


